
				এই পৃষ্ঠাটোৰ বৈধকৰণ হৈছে

ত্রিপঞ্চাশৎ অধ্যায়





দৈৱ আবির্ভাব






আত অনন্তৰে আৰো সুন্দৰী দিয়াত।

শুনা যেন ভৈল সাধু সমস্ত সাক্ষাত॥

সুন্দৰীৰ পূব ভাগে বিলখান আছে।

জানা দুই গােট ঘাট তাৰ দুই পাশে॥১॥

দক্ষিণৰ ঘাটে গাঁয়া গিৰি সব যাই।

উত্তৰৰ ঘাটে যাই ভকত সদাই॥

উত্তৰৰ ঘাটে স্ত্রী নপাৱে যাইবাক।

দক্ষিণৰ ঘাটে ভক্তে নপাৱে নাইবাক॥২॥

কৰিছে মাধৱদেৱে নিৰ্ব্বন্ধ এইটো।

নেদা ঠাই নিৰ্বন্ধ লড়ায়া যাই যিটো॥

একদিনা শ্ৰীৰাম গধূলি সময়ত।

মুখ হাত ধুইবে গৈলা বিলৰ জলত॥৩৷৷
  —যক্ষৰ সভা—

বন সােমাই বসিলন্ত বতাৰ গুৰিত।

সেহি বেলা দেখিলন্ত বৰ বিপৰীত॥

উঠিলা অনেক যক্ষ বিলৰ পৰাই।

ভেঙ্গুৰা চৰণ সবে পুড়া বন কায়॥৪৷৷

ভেঙ্গুটা ভেঙ্গুট সবে মােটা মােট গাৱ।

